
1

Modernidade e producion
de epistemes

A socioloxia ¢ unha ciencia que pretende o conece-
mento da sociedade, o l6gos do grupo social. Tal
grupo social ¢ entendido como un organismo, como
un ser vivo. Ora ben, o ser vivo é concibido como
mecdnico, pois nace nun contexto de eclosion das
epistemes, no apoxeo da Modernidade 4 cal se che-
gou partindo do pensamento cartesiano, que pensa-
ba a natureza, os corpos naturais, a res extensa, como
mecanismos s6 animados por outras grazas transcen-
dentes. Precisamente, pouco mais dun século des-
pois, a vida xa comezaba a deixar de ser considerada
no seu sentido inmanente e proptnase a definicion
dende esa nocion de organismo vivo, que postie o
h4lito ata que o perde. A vida, polo tanto, pertence
a algo xa formado, 4s formas e xa non 4s forzas do

fondo abisal e informe.

Ademais, na concepcion da sociedade como
organismo vivo latexa toda a influencia que o pen-
samento anglosaxon foi capaz de obter no inicio dun
novo paradigma que fa desenvolver a filosofia da
ciencia e da linguaxe, a loxica. Todo perfectamente
medible e cuantificable 4 hora de ter que estabilizar
o conecemento dese corpo social que se escindiu do
plano politicoxuridico en tanto que este prometeu
a representacion da soberania delegada e non cum-

priu a promesa.

SOCIOLOXIA E POSITIVISMO. MARXISMO SOCIOLOXICO

A socioloxia, polo tanto, ¢ unha episteme que
nace como conecemento capturado dentro do tan-
dem saber-poder, pois preséntase dentro do paradig-
ma do cofiecemento instrumental e, concretamente,
nun marco positivista. Nace para dar respostas con-
servadoras nun proceso de complexidade social cre-
cente, de complexidade nas relacions sociais, que
pasan a estar atravesadas por multiples niveis labo-
rais e tecnoloxicos. Ora ben, no seu propio desen-
volvemento, se aplicamos unha conceptualizacion

hegeliana, nace a stia contradicion, o seu propio

inimigo, a sta antitese, as lifias marxistas da socio-
loxia, que non son mais que un proceso de permea-
bilizacion entre as teorias e as praxes, ¢ dicir, a teoria
marxista ofrece codigos de interpretacion desa nova
realidade social ou dese estado que se ve como novo
en tanto que frutifica todo un proceso econémico,
social, cultural e mesmo epistemoloxico e ontoloxico
que comezara no século XVI.

Coa imposicion progresiva do capitalismo, co
que lemos como transito entre a Idade Media e a
Modernidade, comeza a afianzarse a idea dun suxei-
to puro capaz de cofiecer un obxecto puro: de Des-
cartes a Kant, quen non ousara coilecer mais que o
fenomeno establecéndolle, iso si, un sistema gnose-
loxico de representacion férreo, infalible, a lifia esta
relativamente definida. Os empiristas Hume e Locke,
ou Berkeley no extremo, co seu escepticismo relati-
vista aplicado 4 cognicion non son de utilidade para
desenvolver un sistema que se basea na medicidn,
mais a sta utilidade atopase na proposta politica do
contrato social, un contrato social que parte dos
individuos, isto ¢, de termos individuais, que deben
porse en relacion por necesidade. Unha vez que isto

estd definido, habera que axustar as soberanias,

entendidas como o poder que debe ser exercido ou
sufrido, asi que se delegan en alguén que represente
a sta vontade —os parlamentos—, expresion institu-
cional da burguesia, que logrou reformular as antigas
Cortes medievais ao seu favor. Pola loita de poderes
entre clases sociais altas, de momento, enténdese
que se tirase polas interpretacions absolutistas de
teoricos do poder como Maquiavelo ou Hobbes.
Tras ese proceso politico baseado en ontoloxias
negativas, 0 que estd a acontecer epistemoloxicamente
¢ o imperativo dunha aplicacién cientifica do cofe-
cemento, que xa anunciara Francis Bacon: conezamos
a natureza para dominala. Desenvolvese a lifia instru-
mental da razon que a Teoria Critica sabera recone-
cer. Conécese para algo, reina unha teleoloxia,
teleoloxia que pode achegarse a unha escatoloxia laica:
esta constituiria o desenvolvemento da Modernidade
e da sua idea de progreso, ainda que a concepcion ou
a relacion con algunhas nocions se desprazase, se
modificase. Se xa durante a Ilustracion se falou de
evolucién, mesmo de evolucion social e moral, de dig-
nidade e de dereitos humanos, no XIx valérase o pro-
greso en si mesmo a través do conecemento cientifico

e da tecnificacion da sociedade.

As utopias sociais utilitaristas de Comte ou
Stuart Mill non se recofiecen a si mesmas como
utopias pois, precisamente, din desbotar horizontes
sociais ideoloxicos para centrarse en organizar a socie-
dade dende o ben comun, dende o ben para a
maioria de individuos. Ora, ao falar de maioria de
individuos estase a apelar tacitamente a unha homo-
xeneizacion ontoldxica e 4 idea politica de consenso
que se deriva dela. A posibilidade dun individuo
neutro, puro, libre, abstracto impregna as posicions
liberais pois enmarcanse nun positivismo que asume
a abstraccion racional, conceptual, como feito
actual, non virtual, levandoa mais ala dos seus limi-
tes e entendéndoa como algo mdis que instrumento
de analise. O positivismo pretende analizar os feitos
de forma illada, en condicions ideais: ¢ asi como se
toman como principio da experiencia e, polo tanto,
como principio do coflecemento.

Do mesmo xeito se quere entender a sociedade
como un feito social cuantificable, medible, predici-
ble e, polo tanto, controlable. Asi, tras o amparo da
obxectividade, as epistemes aparecen como réximes
de verdade “naturais”: as leis da natureza pasan a ser

a propia natureza e s6 a natureza se pode trabucar



14 A VERDADE ERRADA

mais non a lei: como exemplo o caso do hermafro-
ditismo, que se entendia como erro natural, algo
que, erroneamente, non se adecua 4 lei. Confundese
a explicacion co real: sucedeu co antigo mito, inter-
pretacion que se entendeu como “verdade”; sucedeu
co légos, explicacion racional que se confundiu coa
“verdade” e, de novo, coas epistemes. A realidade
enténdese como o real, como o que ¢, e tomase
coma principio de coflecemento pero xa € seleccién
bioloxica e cultural, conformacion, xa ¢ algo “dado”.
Esta perfecta coincidencia ¢ posible ao entender,
segundo a tradicion socratica, a verdade como ‘indo-
lora’, coma o pathos apolineo que “guia a alma”, isto
¢, 4 intelixencia (Platon 1, 278): a verdade non esta
constituida por ningiin desaxuste senon polo desve-
lamento do patrén universal que latexa baixo as cou-
sas. Orixe e proxeccion confundense, non no estatus
ontoloxico mais si no molde. Pero rebentan estes
limites e féra dos arquetipos esta o Fora, a potencia
infinita que apela a través do orificio de Dionisos,
da boca, da cova que conduce cara ao que estd fora
dun mesmo, do organizado e do medible.

“A verdade grega estremeceuse, antigamente,

ante esta afirmacién: ‘minto’. ‘Falo’ pon a proba



MODERNIDADE E PRODUCION DE EPISTEMES 15

toda ficcién moderna” (Foucault 1, 3). Todo discur-
so, toda enunciacién pon en perigo a interioridade
do suxeito: este nunca poste o seu discurso. Ou
emite, reproduce o escoitado e visto, as ficcidons
arquetipicas, ou fala dende fora de si, fora de si
como suxeito, afastado da forma gramatical coa que
se representaba. Polo tanto, tal fala espida nunca ¢
enunciada, nunca ¢ articulada a partir da autorrefle-
Xion senén como pensamento do pensamento, pala-
bra da palabra (ibid., 6). Se a calquera discurso
reflexivo vai adherida a posibilidade de cercar a expe-
riencia do féra, de facela retornar cara 4 interiorida-
de, esquecendo as forzas do caos que a nutren e
querendo crer que coincide co domesticado, pode
ser pola necesidade de entrelazar o l6gos do real co
légos pronunciado, s6 dese xeito se agocha a lei e ai
radica o seu poder: “se se obedece ou desobedece,
onde estaria o seu poder? O féra da lei ¢ inaccesible”
(ibid., 21).

[so imposibilita calquera outra concepcion e,
polo tanto, o topos que non sexa o organizado, o
dado; iso fai coincidir o real coa realidade, o caos
cun segmento articulado a partir del. Sair fora destas

leis non aboca ao castigo por violalas “senon ao fora

dese fora” (ibid.). Estar ‘fora do fora’ ou considerar
o ‘dentro’ coma o universo enteiro, esas duas
opcions son, logo, as presentadas: confundir a orde
con toda orde posible ou vivir fora das murallas e
tamén do alfoz, nunha intemperie sen lua, foi todo
o ofrecido. S6 despois das teorias criticas posmarxis-
tas pasa a ser evidente que a verdade se produce
segundo o réxime politico, logo semiotico. Asi, en
tal eclosion das epistemes, a Antropoloxia e a His-
toria nacen e reforzan o ideal de progreso e evolu-
cion: a primeira, coa observacion do que foi
chamado “pobos menos evolucionados” e, a segun-
da, construindo o Relato evolutivo que non s6 afec-
taba os corpos bioloxicos sendn tamén os sociais.
Polo demais, ¢ posible que o suxeito que observa
acceda sen proxectarse ao feito, ao obxecto de estu-
do, illado nunhas supostas condicions ideais, isto &,
privado de factores que usualmente o afectarian,
pois os feitos, os acontecementos, danse de modo
relacional: nunha metafisica deleuziana diriase que
os acontecementos se ligan a outros acontecemen-
tos, correspondendo os feitos 4 dimension actual,
isto ¢, como actualizacions de acontecementos que,

en calquera caso, se ligan entre si mediante relacions



MODERNIDADE E PRODUCION DE EPISTEMES 17

de causa-efecto. Por outra banda, a delimitacién dos
corpos tera relaciéon, tamén, coa delimitacion das
conciencias, pois a fenomenoloxia latexa: parece ser
posible unha epokhé, unha suspension de xuizo; pare-
ce ser posible unha conciencia pura capaz de acceder
ao obxecto puro. Ora ben, con tal delimitacién dos
corpos, o paradigma cientifista, adherido a unha
epistemoloxia positivista estendida ao campo social,
realiza un rexeitamento das metafisicas e, polo tanto,
das esencias abstractas: esta voz, que é a da enuncia-
cién, non € ideoloxia, pois a voz que enuncia sempre
¢, como non, obxectiva, universal, natural..., un reca-
dro baleiro que Zizek xa advirte como nova posicion
ideoldxica (Zizek, 26).

Mais confunden physis e nomos e —non é que
fagan do particular o universal— buscan o universal
no particular, que vén ser o que fan as ciencias, por
definicion. Asi que as esencias metafisicas desapare-
cen, si, pero quedan as esencias naturais, bioldxicas,
que coinciden co feito particular, co observable que,
pola metodoloxia aplicada, semella non ter relacién
con outros factores, ou s6 cos escollidos no campo
de estudo. Asi que as esencias non son metafisicas,

pero si fisicas. [gualmente, as utopias sociais propos-

tas non se consideran utopias senén, dentro do uti-
litarismo, escollas sociais perfectamente asumibles
dende a concepcion dun individuo “limpo” de ideas
preconcibidas, “limpo” de gustos, doxas, ideoloxias,
isto ¢, de subxectividade. As propostas sociais utili-
tarias pretenden propor a idea do suxeito universal,
da homoxeneizacion e igualdade das células sociais
que son os individuos: para regular o ben comun
precisamos, diran, dunha certa obxectividade, logo,
de episteme, ¢ preciso desbotar as particularidades
de cada suxeito. Mais que é iso nun marco social no
que os corpos concretos estan atravesados polos que
serian recofiecidos despois como factores de exclu-
sion, de opresion!?

Neste punto a analise marxista achega aspectos
dispares respecto do desenvolvemento liberal, pois
manifesta a inexistencia de tales individuos libres e
puros, limpos de factores aprioristicos, e pon enriba
da mesa a loita de clases, a relacion entre a disposi-
cion econdmica —infraestrutura— e a disposicion
ideoloxica —superestrutura—. Dird Benjamin (3, 17)
que esta muda mais lentamente que a infraestrutura
pero probablemente porque os epifendmenos da

infraestrutura semellan adquirir velocidades vertixi-

nosas dende o século pasado mentres que a estrutura
de clases, e a relacion destas coa propiedade segue a
ser a mesma, ainda que adquira distintos sobrecédi-
gos, ou poida barallar axiomas diverxentes. Asi, a
superestrutura parece non cambiar tanto, pois inser-
ta pulidos ontoldxicos en tradicions culturais e idio-
sincrasias, isto &, s6 se sobrecodifica coa finalidade
de axustar mellor as subxectivacions 4s innovacions
dos dispositivos econdmicos. Ora ben, a superestru-
tura ¢ o sistema de crenzas e valores, polo tanto, a
ideoloxia ¢ a propia cultura. Asi, Barthes (1, 44) defi-
nea como a idea que domina.

Pola contra, semella que a idea que domina ou
que quere dominar é sempre a do Qutro, non a do
suxeito que enuncia, pois o Suxeito de enunciacién
posue a idea natural, universal e ecuanime, aquilo
dito dende o espazo transcendental ao légos. Concre-
tamente, o pensamento positivista considera que
sitia o foco de conecemento no obxecto, asi que sé
pode ser o Outro o que ten a idea distorsionada res-
pecto da cousa, da realidade. Isto enfrontase, por
exemplo, coa figura de Zambrano, que di que se algo
sucedeu na historia do pensamento occidental foi,

precisamente, que o suxeito se perdeu no seu solip-

sismo. E Zizek (2003, 13), nunha orde de cousas
mais estrutural, considerara que a idea dos contidos
semioticos e o seu vinculo coas relacions sociais de
poder, que seria o significado de ideoloxia, non ¢
ningunha idea desfigurada e encuberta, non é unha
“llusion” senon que ¢ a propia cultura. E dicir, a cul-
tura coincide co poder.

Por outra banda, cémpre lembrar a andlise da
cultura que fai Deleuze (1, 194) na sua lectura de
Nietzsche: esta nace para activar as forzas pero, a
medida que se d4a unha estratificacion social, é cap-
tada polos axentes de poder, estes toman os aparatos
de enunciacién e a cultura devén reactiva, convérte-
se nun instrumento de domesticacion e de produ-
ciéon de subxectividade coa forma da moral de
escravos. Por outra banda, ¢ nestas liflas teoricas
onde se comeza a analizar por que o dado ¢ dado,*

fronte 4s epistemes “neutrais”, que analizan s6 o

dado.

* Esta sera, precisamente, a epistemoloxia do empirismo transcendental.

Imaxes, representacion
e producion de verdade

A principios dos anos vinte, Mannheim, baixo a
influencia, 4 vez, da fenomenoloxia e do marxismo,
achega as Contribucions d interpretacion da visién do
mundo. E no momento no que se xesta a socioloxia
do coflecemento, isto &, o ldgos do l6gos da sociedade.
Estudase o propio cofecemento da sociedade e esa
metaandlise vinculase con rapidez ao actual capita-
lismo cognitivo, que entende o coflecemento como
fonte de plusvalia (e, claro, a sua posesion como fonte
de poder). O material semiético e simbolico xera
posibilidade de producion e control e, ademais, os
simbolos semellan edulcorantes do posfordismo.
A estetizacion do mundo non evitara a sia maquina
produtiva, como advirte a posmodernidade.
Mannheim, seguindo as liflas mencionadas, pro-

pord a analise inmanente da obra e, nese espazo,

expiandese a conciencia pura capaz de acceder 4 esen-
cia revelada, ao “sentido” ultimo do obxecto feno-
menoléxico. Por outro lado, Mannheim tamén
recofece a analise xenética da obra, brazo epistemo-
loxico que mama do marxismo, pois tense en conta
o contexto, o contexto cultural, que é manifestacién
e sustento do contexto material. A este contexto
tamén se lle chama ‘sentido oculto’.

Isto é, na obra, na manifestacion cultural, latexan
os sentidos, as semioticas, as construcions, as directri-
ces, polo tanto, o que respondera posteriormente aos
termos de “enunciados” ou de “visibilidades”; iso que
se di sen dicirse. Precisamente, Blanchot defende que
o ser da imaxe ¢é estar oculto e, deste xeito, o ser da
imaxe seria propiamente a semiética, o codigo, logo, o
poder, en tanto que ser transcendental ao seu propio
ser. A imaxe ¢, polo tanto, representacion do poder, asi
como pode formar parte do seu proceso de destitucion.
Mais Blanchot non estaba a propor unha relacién tan
directa e tan politica, estaba expondo o xogo de pre-
senza-ausencia, como analizou Belting (2009, 266): esta
presente o referente 4 vez que estd ausente.

Na inmediatez da representacion, a verdade ¢ a

verdade da representacion, nada mais, un wvera icon.

Unha icona, que ¢ aquilo que non é mais que a pro-
pia representacion fiel 4 manifestacion, ao fenome-
no, 4 cousa, que se mostra. A perfecta anamnese do
modelo. O eidos non ¢ a cousa mesma senon aquilo
do que a cousa participa en maior ou menor grao.
Polo tanto, a imaxe como representacion é obvia-
mente unha cousa, un corpo, mundo sensible pero,
as Ideas son os noiumenos! O notimeno carece de
forma para a nosa percepcion, ¢ informe, pero a idea
modelo seria a forma pura. E a forma pura xa repre-
sentacion! Si, e entre o informe e a morphé como
esencia, mais sempre creada pola orde sociocultural,
estaria a [dea como diagrama, probablemente aquilo
transcendental a respecto da morphé, da Idea-esencia
que ¢é xa vista polo suxeito, en tanto que incardina-
cion de poderes.

Afirma Bresson, con Godard, que as ideas (artis-
ticas) son formas, imaxes, as que van do suxeito ao
caos e traen fragmentos del, particulas do seu po,
capaz de dinamitar os poderes asentados das formas
ofrecidas como universais ou naturais. Todo ¢ simu-
lacro non por distanciarse do arquetipo senén por-
que eses arquetipos son, como tales, simplemente

efémeros, bronces moldeados por forzas de submi-

sion. A zona de producion de sentido ¢, logo, hybris,
algo que o pensamento grego non podia aturar: ese
sentido producido s6 pode corresponderse coa
degradacién mais non poderia formar parte do ser,
que ha de ser puro e apolineo, e non unha anarquia
coroada por un recadro baleiro, por un oco, o oco
de Dionisos. En Grecia as formas artisticas resulta-
ban boas e utiles en tanto que conxunto de imaxes
que apelan 4 orde harmonica e que a través das cales
¢ posible achegarse 4 contemplacion, coflecemento
intuitivo, excelso, da esencia, noético. Nese sentido,
as imaxes son camifo de virtude, boas e ttiles, diran-
lle a Menédn e, ainda mdis, mesmo os individuos vir-
tuosos son utiles aos Estados (Platon 2, 341). Isto é,
en contra da stia vontade, o eidos xa é representa-
cién, fendmenos, e a realidade, proxeccion de for-
mas interpretadas na mesma orixe. Ora ben, a forma
correcta de comportamento e poder contintian a

estar ligados.

SEMIOTICAS E REXIMES DE VERDADE

A pintura que, xunto con outras formas de

representacion bidimensional, se ocupara de mos-

trar o referente, desvinculase del coa chegada da
fotografia e comeza a explorar outros campos, para
non morrer fronte 4 nova tecnoloxia. Esta nova tec-
noloxia da imaxe, precisamente, empregdbase para
ilustrar algunha mensaxe: entra de fronte na esfera
puramente mercantil e todo o seu desenvolvemento
artistico vird da alteracion das tomas, das técnicas,
o que ten o obxectivo aumentar as vendas (Benjamin
1, 40), isto &, o valor de uso da mercadoria pasa a un
segundo plano. Ora ben, esta variabilidade na rela-
cién co referente, mais distanciada, mais achegada,
marcara toda a arte do século XX sen que se trate dun
proceso lineal. Mesmo o dialogo entre disciplinas
incide nesa relacion, pois nas décadas de 1950 e de
1980 se retoma o hiperrealismo nas técnicas pictori-
cas, imitando precisamente a posibilidade de mime-
se fotografica.

Neses dispositivos semidticos nos que se xoga
coa inmediatez e a ausencia que € a propia represen-
tacion, a fotografia vai ser tomada como unha espe-
cie de fetiche, como unha representacion, xa non
dun referente-obxecto senon dunha experiencia. Asi,
¢ un revelador da experiencia, do sentido, dunha

verdade oculta: por iso a mala visibilidade se enten-

de como mala calidade, como erro da fotografia
(Joly, 101), pois ¢ a través da visibilidade como se fai
comprensible, recoiecible. Xa dende a Grecia cldsica
a desconfianza radica en que as imaxes non sexan
“verdadeiras”, que sexan “falsas”. Isto &, preténdese
o pracer propio das actividades imitativas, provisto
de recoilecemento e caracteristico do estado natural.
Mais entender o recoflecemento coma forma gno-
seoloxica natural significa que se aplica o canon da
verdade como adecuacién, propio de poderes ideo-
loxicos que desterran a nocién de verdade producida
para velarse e mostrarse asi como o real: por iso se
entende que a arte serve para pasar do universal ao
particular, ou do particular ao universal, polo tanto,
que opera cos signos (Aristoteles 2, 48) mais non se
lles reconiece a autonomia do cédigo. Por unha
banda poderiamos aplicar aos réximes de verdade a
diferenciacion que a filosofia da linguaxe fai entre
indice, icona e simbolo (ibid., 130). Por outra, enten-
demos que ao instituir a nocion de verdade como
adecuacion se fomentase culturalmente a facultade
da memoria e non a da imaxinacion. Dese xeito,
obtemos a imaxe como dobre, como mimese, como

unha pegada. A imaxe como Mesmo. O valor desta

arte mide a sua calidade segundo a calidade da copia
con respecto ao Modelo. Tratariase dunha sorte de
trompe Loeil para Platon e tamén para Aristoteles, que
non refuta o seu mestre, so lle engade a capacidade
para ordenar e canalizar emocions, isto €, unha espe-
cie de efecto terapéutico, ou catartico: a imitacién
causa pracer, dicimos (Gombrich 3, 14) pois o reco-
flecemento gratifica a memoria, que coincide co eu.
Ora ben, se a representacion é capaz de ordenar,
tamén sera capaz de desordenar: se para a arte, ao
longo do seu desenvolvemento na Modernidade, se
lexitima a expresion subxectiva do autor, ou mesmo
o didlogo consigo mesma, para as imaxes do main
stream permanece a mimese, que non é e non pode
ser “verdade” senon trampa para o ollo, pois toda
representacion non é Modelo senon copia, mellor
ou peor.

O Modelo nin sequera ¢ a cousa pois nunca é
a stla manifestacion, e tampouco € a cousa en si,
ainda que funcione coma un noumeno. Por outra
banda, ainda que parece que o indice ¢ o visible, vai
ser sO o epifendmeno porque, se levamos ao extre-
mo tal fidelidade na representacion do que “a cousa

I8l ., ’
¢”, levariamola ao seu esqueleto, ao seu arkhé, ao

seu noumeno diagramdtico, e por iso se obtefien
indices que non sabemos recofiecer, como as radio-
grafias ou os datos dos microscopios electronicos:
precisan ser trasladados a outro codigo para ser
comprensibles, para obter a informacion. E dicir,
canto madis se intenta aproximar a representacion
ao noumeno mais visibilidade perde, pois 0 noume-
no parte do informe e se sitia no transito cara a
morphé formada, actualizada, xa capturada por for-
zas da terra: 0 noumeno en realidade é a Idea-dia-
grama. Asi que a representacién xa vai estar no
mundo das copias, dos simulacros. Dalgun xeito,
iso tamén vai explicar que os termos de ficcion e
realidade non estean nunca claros, non sé na pos-
modernidade.

A icona manteria o seu vinculo figurativo co
referente, polo que ainda non mantén a verdade
como pegada, como mimese, pero si como corres-
pondencia ou adecuacion. Por ultimo, é o simbolo
o que se despegaria dun chan que non acaba de exis-
tir, no sentido escolastico de pasar 4 existencia, e
evidenciaria unha coherencia loxica dentro dun
sistema, polo tanto, mostraria a verdade producida

como sentido, a verdade coma o sentido producido,

o que dialoga cunha ontoloxia horizontal, por unha
banda, asi como poderia evidenciar a producion de

verdade por parte dos réximes de poder, por outra.






3

Enunciados e ideoloxia

Dese despregamento presentado podemos obter a
verdade, o verdadeiro e o verosimil, do mesmo xeito
que permitiria propor, con conflito, o real e a reali-
dade, e a verdade e a ficcion. A realidade ¢é xa selec-
cioén, teria a verdade que coincidir co real? Mais o
real é inaccesible, asi que sobre el se fai unha unha
con-formacion interpretativa que funcionaria, en
ultimo caso, como ficcion. E ai esta o quid. Derru-
banse as barreiras entre a verdade e a ficcion na pos-
modernidade, ou ¢ que nunca foron diafanas e non
poden selo, nin ontoloxica nin epistemoloxicamen-
te! Xa en Lacan a verdade ten a estrutura dunha
ficcion (Zizek, 8). De feito, no mito ou no légos
posterior, sempre se buscou e se entendeu unha
explicacion da realidade, ou a realidade, como unha

explicacion do real, polo tanto, como unha selecciéon

semidtica, como unha narracién-ficcion. Sucede
algo similar ao que acontece coa imaxe filmica, coa
que se produce unha identificacion 4 vez que se reco-
fiece que non € real, ou segue acontecendo nun esta-
do ontoldxico do “coma se”, tal e como explicaba
Jean Rouch,* porque o propio da linguaxe non ¢
saber nin demostrar senon interpretar, lembraba o
Foucault de Les Mots et les choses, ou as palabras son
representacions dos Modelos, pero representacions
no sentido interpretativo. I[gualmente, lembra o Bar-
thes de Mitologies e presenta a ideoloxia como unha
naturalizacion da orde simbolica (Zizek, 18). Isto ¢,
como unha confusion entre o simbolo e o termo
real. A ideoloxia, logo, ¢ unha narracion que se nor-
maliza, que se naturaliza, que se confunde con “ver-
dade”.

Por outra banda, dende a psicoloxia social aptin-
tase que a busca de conformidade con respecto ao
grupo fai que o funcionamento sindptico do cerebro
se altere, de modo que as estruturas neuroldxicas da
percepcion se adectian ao que hai que crer, confor-

man a sensaciéon de crenza, de “verdade”, segundo a

* Na pelicula Mosso, Mosso (Jean Rouch comme si...), de Jean-André Fieschi, 1997.

opinion hexemonica. Iso teria relacion co que na
comunicacion de masas se chama “espiral de silen-
cio”, unha tendencia a omitir as opinions diver-
xentes. Primeiramente poderia explicarse como o
resultado do proceso de seleccion de estimulos que
se fixo filoxeneticamente, proceso no que o papel da
memoria e do acervo cultural, para facer eficaces as
accions, ten unha forte pegada, tanto que nos faria
prescindir de todo o que recae féra do rango percep-
tivo, estando este rango perceptivo determinado non
s6 pola bioloxia senén pola propia cultura.

O rango perceptivo esta xa conformado por refe-
rentes, por Modelos dos que se pretende ter un alto
espectro de participacion, co fin de acadar o grao
maior de perfeccion posible. Funcionan, asi, as “neu-
ronas espello” (Illescas, 52): por moito que cons-
cientemente se poida saber que non por mercar o
produto se vai conseguir a vida do personaxe, seme-
lla representarse un fake, un “coma se”: imitase por
admiracion, por desexo de ser coma, pero, en contra
do culturalmente asimilado, non por ver alguén
comer sacia unha a fame, nin por ver pornografia se
sacian as necesidades sexuais, mais ben acentiase a

carencia. Polo tanto, a diferenza do proposto por

Rouch, a verdade pretende funcionar como adecua-
cidn, neste caso, pois as neuronas espello confunden
a representacién co ser pero ser non é nada mdis que
as representacions, o ser ¢ non ser e as zonas de cons-
ciencia e inconsciencia se solapan.

Esa confusion entre realidade e ficcidn, froito
da aplicacién erronea da verdade como adecuacion,
non ¢ tan posmoderno como si propio da tradicién
occidental, pois os mesmos gladiadores do Coliseum
representaban os mitos clasicos, coma se de teatro
se tratase pero ata a morte. Unha especie de realities

antigos...

REXIMES DE VERDADE E PRODUCION DE
SUBXECTIVIDADE

Na pelicula When we’re young (Bauchman, 2015),
contrapéiiense duas subxectivacidns e, aparente-
mente, dous modos de relacion co simulacro. Por
unha banda, aparece o xeito moderno e neurdtico,
cunha acentuada necesidade de identidade mais coa
intencion honesta de diferenciar a verdade da fic-
cion: busca a orixe real dos feitos... Por outra banda,

preséntasenos o homo aeconomicus posmoderno, mdis

psicotico, isto é, capaz de surfear os atrancos éticos
na relacion cos Outros, simples peaxes para conse-
guir éxito mais parecendo que se desprezan os obxec-
tivos de gratificacion e que se encomia o proceso de
creacion, que non é producion... Ao posmoderno
non lle preocupa a orixe e non entende sequera que
significa esa necesidade anticuada de atopar a sua
concordancia co real, todo lle resulta ¢ptimo se
axuda a configurar unha realidade semiética que
“funcione”. Prescinde da tradicion platonica e pro-
pon a lexitimidade de xogar coa semiotica. Ora ben,
onde radicaria a ética’ Simplemente caberia na
honestidade de entender a verdade como producion
de sentido, en tanto que o sentido ¢ realidade semio-
tica e, polo tanto, ontoloxica. Caberia na honestida-
de de propor a verdade como interpretacion e, polo
tanto, como realidade en tanto que esta é unha con-
formacion, unha conformacién creada por axentes
especificos.

Para Foucault, que obvia o termo de ideoloxia,
neste proceso de domesticacion son os micopoderes
os que se incardinan directamente no corpo e tales
micropoderes ocupan os corpos en forma de habitos

que constitien o suxeito. Envélvense en rituais per-

formativamente, como explican autores que teorizan
en torno 4 orixe do Estado e a fidelizacion do pobo
ao poder, e tamén Zizek (21), de xeito que se dea
unha descarga emocional e asi se incardine na psi-
que. Desa maneira, a realidade faise indistinguible
da ideoloxia: preséntase e quérese crer como verda-
de, entendendo a verdade como ese real inalcanza-
ble, o que nos poderia levar a unha fonte de poder
constituinte sempre imposible, inaccesible, e 4 con-
seguinte dificultade para recuperar a soberania, en
termos de ontoloxia politica. Reducese todo a con-
tratos de comunicacién, a semidticas que se asumen
dende distintos codigos e vontades interpretativas.
O que recibimos depende do que queremos per-
cibir, isto ¢, percibimos segundo as expectativas e o
mesmo sucede na sociedade do espectaculo: opta-
mos pola confusion de limites, recibimos as expec-
tativas semidticas que se fan prosperar. Hai unha
vontade de crer (no establecido). Asi, “mentir” ¢ s6
a ruptura do contrato semiético e non a falta de ade-
cuaciéon do relato co noumeno pois xa se asume a
priori que iso non pode suceder, que o noumeno,
por definicion, non sucede. A realidade como ideo-

loxia, pois, ¢ algo filtrado culturalmente pero pro-

posto con universalidade. Doutra maneira, a expec-
tativa de verdade refeririase so 4 interpretacion, que
se sitlla no terreo puramente semidtico mais, se iso
se dese sen ser agochado por outros codigos, asumi-
riase que se presenten realidades que non existirian
como termos absolutos.

Asi, os telexornais fracasan 4 hora de intentar
dar sentido ao ensinado co dito porque pretenden
mostralo baixo os parametros perceptivos da corres-
pondencia (Joly, 139): isto ¢, presentan a interpreta-
cion como semidtica pero dentro, ainda, do
paradigma da adecuacién, dentro, ainda, dun
mundo de orixes e esencias. Por iso sucede que os
simulacros posmodernos non pertencen a unha
anarquia coroada sendén que pretenden ser orixe
doutros simulacros: a posmodernidade conservado-
ra segue a propor verdades verdadeiras e esencias no
medio da stia descomposicion.

Mais a especializacion, que cabalga a un ritmo
trepidante en canto a tecnoloxias de poder se refire,
permite que no despregamento da telerrealidade,
nos dispositivos, por unha banda, de caridade en
directo, asentando o denominado filantrocapitalis-

mo, xa que o individualismo desafia a sociedade

mesma como organismo pero o sistema non pode
asumir a total ruptura dos lazos. Por outro lado, a
telerrealidade tamén se desenvolve cos dispositivos
de terror en directo, dispositivos do medo que nos
remiten 4 doutrina do shock e que constatamos coa
informacion sobre os atentados nas cidades europe-
as, mostrando o feito en directo, ou incluso mais
que o feito mesmo: un especticulo da morte no que
se fai desaparecer o filtro cun exceso de filtro, coma
se se intentase facer desaparecer o concepto de ver-
dade, que é en si mesmo un filtro, cun exceso de
verdade, para naturalizala como orde do real, pro-
pondo unha indefinicion, unha confusion falaz
entre virtual e actual: ambos os dous constituirian
o real mais son duas dimensions disimiles. Precisa-
mente, o texto que Butler lle dedicou aos atentados
de Paris inmediatamente despois de que sucedesen
o 13 de novembro de 2015 titulase “Ficcion da
razon”. A apelacion a Farenheitt 451 non pode
esquecerse: a persecucion en directo do criminal,
cunha construcién audiovisual demasiado proxima
as peliculas de accion... O personaxe, ademais, sae
fora de plano pero segue existindo, coma nos anun-

ciara Bazin...

Polo tanto, a modo de recompilacion inicial e 4
vez de anticipo: a analise xenética da que falaba
Mannheim permite facer unha lectura documental,
entender a obra, o obxecto, como un documento da
época mais o documento non é un rexistro neutro,
ou como documento da época nos ofrecerd a posi-
bilidade de observar os codigos do poder hexemo-
nicos nela. Existe, ademais, un sentido inmanente e
expresivo na obra, isto é, un autor que expresa un
contido que se proxecta fora da propia expresion
cara ao ambito da recepcion de tal expresion. Tal
recepcion dariase segundo a adaptacion perceptiva
e a aprendizaxe semiotica: existe unha proxeccion,
unha transferencia 4 hora de recibir unha mensaxe,
un simbolo: falou a Gestalt deste proceso e tamén
Arnheim, quen expuna a incapacidade primeira dos
individuos non codificados occidentalmente, os das
tribos, 4 hora de recofiecer imaxes fotograficas, isto
é, a representacion do obxecto, da cousa bidimen-
sional... Polo tanto, hai que dispor da categoria para
percibir algo, en termos bioloxicistas, a estrutura
sinaptica. [so lévanos a entender que a percepcion
bioloxica é case inmediatamente cultural, que certa-

mente a extension do humano ¢ a cultura. Ademais,

ese proceso de educacion perceptual, filoxenético e
ontoxenético, reitérase: os habitos sociais manifestan
a codificacion das condutas, é dicir, a memoria
colectiva, que devén individual, e eses habitos vanse
institucionalizando, normalizando, vannos constitu-
indo (Luckmann e Berger, 90). Ao ser o suxeito
simplemente unha incardinacion de hébitos que se
mantefien porque se repite o cddigo sobre eles,
entendemos que Butler vise en tal repeticion fisuras
para a subversion da norma, que nunca se impén
nunha Unica vez e conscientemente. A nocion de
modulacion de Deleuze, contraposta a unha mode-
laxe rixida, estaria en concordancia con ese exercicio
do poder maleable: isto é, o poder entende que
precisa ser mais flexible para perdurar e penetrar
mellor, asi que estria os espazos lisos, captura a
modulacion que en principio contaba con ser un

concepto emancipador.

VERDADE FRONTE A FICCION!

A teoria clasica da semiotica da imaxe, que apa-
renta neutral, fala de planos, encadres, montaxe, rea-

lizacién ou posproducion. Fala tamén de “féra de

plano”, iso ao que Bazin chama “campo cego”, que
existe ainda que non aparece, pois vén dicir que a
pantalla non ¢ un marco, asi que o personaxe segue
avivir cando sae dela... Todo isto obriga a insistir na
seleccion, na reconstrucion da materia prima: é doado
apuntar a ese limite entre a realidade e a ficcion por-
que a realidade, en tanto que reconstrucion, xa é
unha ficcion.

Este nivel ontoloxico ficcional da realidade exce-
deria a estrutura narrativa porque o simbolo, que ¢é
representacion, é sintético e analitico 4 vez: ainda
que pareza non existir unha duracién, toda a sua
andlise interpretativa ten unha duracion contida.
Non s6 o simbolo, mesmo os signos: se nos réximes
semioticos mais arcaicos, os presignificantes, a rela-
ciéon entre o significante e o significado ¢ lineal,
referencial, deictica, nos propiamente significantes
os significados ordénanse xa en circulos concéntri-
cos, de modo que calquera signo remite a outro
nunha cadea de significacion. Os postsignificantes
provocarian o cruzamento entre a significacion e a
subxectivacion, de xeito que a propia semidtica
abrangue ou inclue o suxeito, instancia interpretati-

va que actualizaria a duracién, o desenvolvemento

analitico. A narratividade, a emotividade, a senso-
rialidade, a percepcion pulsada, en calquera caso,
interpélao irremediablemente.

Sen chegar 4 imaxe electronica, que require
unha atencion focal que prescinde da vision perifé-
rica 4 vez que treme coa luz inconstante, ou sen
chegar 4 dixital, que desprega un dispositivo de
multiatencion, toda superficial, e que permite, 4 vez,
levar ao extremo a tensién entre o real e a ficcion,
en tanto que a imaxe pode desvincularse ata limites
insospeitados do referente mediante filtros e “reto-
ques”, vemos que na posmodernidade a fantasia, o
g0z0, lévase 4 vida cotia (Bell, 79): co desterro da aus-
teridade vitoriana, coa muda dos valores morais que
derivan a angustia cara ao gozo, axudando a funda-
mentar a sociedade de consumo nunha cultura de
masas, o ser humano volve ser pictor mais que faber.
Bell (47) define a cultura como un sistema identita-
rio que se construe a partir de elementos estéticos
coherentes, isto ¢, que remiten 4 loxica simbolica,
do mesmo xeito que se caracteriza polo sentido
moral do eu, polas emocions ordenadas, organiza-
das: lémbrese a proposta aristotélica pola que,

certamente, a representacion podia ordenar os

sentimentos, ou a fidelizaciéon simbolica, emotiva,
en funcion da cultura, do poder, pois hai descargas
emocionais... Asi xa propufia o seu mestre que esti-
vese en mans do Estado, polas suas capacidades
estimulantes ou relaxantes. Ou...

En calquera caso, esta organizacion simbolica
que ¢ a cultura, logo emocional, estd pautada, cap-
tada: foi capturada e convertida en reactiva e esa
captura significa que o codigo ¢ establecido polo
grupo de poder, que pertence a el e o representa.
Este codigo semidtico é o hexemonico, de xeito que
os poderes estdn no texto —ou no hipertexto cultu-
ral—. E o sociolecto (Barthes, 39) e convén, xa non
atopar ou desfacer eses (micro)poderes, porque non
son gromos senon un amplo tecido de significacién
nada inocente, convén abandonar o texto e chegar
4 escrita, isto &, sair desa rede e nadar un fluxo, a
corrente sobre a que pousa tal arafeira. Obteriase,
logo, o gozo do texto, un grao cero da escritura, un
eros non dirixido aos feitos dramaticos que estan, a
priori, seleccionados, filtrados cultural e inconscien-
temente, feitos que semellan “positivos” pero que
constitien unha ideoloxia, sempre velada por evi-

dente. Mesmo se poderia apuntar 4 perda do sentido

dado, emancipandose da semiotica do poder e recu-
perando a sua condicion de posicion baleira a través
da repeticién obsesiva.

De feito, a ideoloxia ¢ definida, en remision a
Lacan, como un significante sen significado (Zizek,
26), pois o Real lacaniano é o centro de gravidade
ficcional, espectral, informe, en torno ao que xira o
suxeito, que xa €&, por definicion, un nucleo de incar-
dinacion do poder, dos codigos semidticos que se
presentan como verdade absoluta, incuestionable e
non como eixes interpretativos. Xirase en torno a
algo que semella non ter contido, ser transparente,
ubicarse nun lugar puro, sen perspectiva... é o xeito
no que o amo é amplo, amplia o seu poder, pois de
tan indefinido que ¢, é quen de facer que todo se
defina en torno a el. Asi, un significante vasto esta-
blece a sua tirania, especialmente nun sistema axio-
matico coma o capitalismo actual, que non precisa
enunciar con coherencia pois pode resemantizar ou
operar con mecanismos de double bind, ¢ dicir, pro-
pondo mesmo cousas opostas e manobrando nesa
tension.

Dese xeito, o sociolecto non é un termo exclusi-

vamente aplicable aos textos modernos senén que

tamén se pode propor nos hipertextos posmoder-
nos. Porén, a semidtica mediatica posmoderna
semella mais evidente, madis referencial, mais
pornografica. Por unha banda, sempre existe o sen-
tido oculto da obra vinculado aos contextos sociais,
isto é, a analise inmanente non pode escindirse con
facilidade da xenética, ou permanecer s na abstrac-
cion. De feito, os enunciados e as visibilidades que
supofien a configuracion do real e a determinacién
da realidade ocupan a linguaxe e as imaxes, por moi
fracturadas que estean as suas narratividades. A rea-
lidade ¢ unha construcion que se fai socialmente a
partir dun continuum de tipificaciéns, ¢ dicir, de
patrons de comportamento que se naturalizaron
como nomos, como lei social. Tales tipificaciéns vol-
vense andénimas a medida que nos afastamos das
situacions concretas (Berger e Luckmann, 49). Isto
¢, os enunciados, as determinacions flotantes e
espectrais concrétanse na interpersonalidade.
Ainda que en principio se entenda que no caso
concreto das imaxes, das visibilidades foucaultianas
ao cabo, a resposta emocional é mais forte, ou mesmo
incuestionable debido a un golpe precognitivo mdis

que a un proceso de decodificacién semiotica (Freed-

berg, 23). Por iso, a linguaxe non argumentativa,
puramente apelativa, enchoupada de enunciados,
opera sobre as pulsions: a modulacion do son, con-
cretamente. Porén, a capacidade expresiva da imaxe
e a stia capacidade verificadora, ¢ dicir, a capacidade
das mensaxes visuais para xerar a certeza da adecua-
cion, marca a nosa civilizacién (Grombrich 2, 42):
as imaxes son consideradas mais directas. Compre
lembrar, por un lado, a stia natureza sintética(-anali-
tica) e, por outro, sinalar que nos procesos de afasia
a percepcion volve estar mais ligada ao movemento,
4 reacciéon. Logo, a linguaxe argumentativa pode
facer diferir, en primeiro lugar, a percepcion da
recepcion, mediante a potencial reflexion, asi como
fai diferir o suxeito de si mesmo, facendo nacer o
clasico “eu ¢ Outro”, ou o suxeito fisurado, que non
rompe porque o tempo cronos o distancie de si mesmo
sendén que o que o fai diverxer de si é o tempo refle-
xivo, a sua duracion...

Asi que ¢ posible considerar que as imaxes axu-
dan ao reforzo da mensaxe, 4 memorizacién, a esta-
blecer a relacion de correspondencia entre linguaxe
e imaxe. Isto ¢, apelan ao eu consciente, a0 segmento

de subxectivaciéon no que se forxa a identidade a

partir da duracién, da memoria, do rexistro... Mais
coas imaxes tamén se apela ao inconsciente, pois
danse asociaciéns semdnticas non conscientes,
filoxenéticas. Hai simbolos, semioticas moi integra-
das culturalmente, sen querer chegar a nomear
academicamente certos estratos colectivos do incons-
ciente, polo tanto poden darse apelacions a pulsions
que non deixan de estar conformadas socialmente,
como anunciaba o Deleuze novo en Instincts et Insti-
tutions, onde se anticipaba un desexo codificado, un
inconsciente conformado segundo o tipo de socie-
dade e os seus intereses hexemoénicos. Por moito que
a percepcioén se poida ir facendo inmune 4s imaxes,
isto ¢, que a reaccion emocional inmediata se poida
ir paliando, o que se ve queda gravado como a dis-
posicion natural, normal, do mundo.

O “normal” ¢ o que pertence 4 norma social:
precisamente tamén se da unha apelacion ao
superego, pois coas imaxes se representa o eu ideal,
tal referente cultural, ou “deber ser”. Por iso as ima-
xes tamén foron empregadas para representar os cas-
tigos exemplarizantes, isto é, as consecuencias de
non cumprir tal deber moral. Logo, as imaxes ou cal-

quera semiotica ten poder porque confunde ou fai

confundir o codigo, a representacion, co que é: non
se entende a “verdade” como unha loxica coherente
nun sistema simbolico senén como unha adecua-
cion entre un significante e un significado. Antlase
o perspectivismo e establécese a obxectividade, non
s6 como valor senon como “verdade”. E asi como se
naturalizan as convenciéns e como a ideoloxia, que
¢ a propia cultura, é velada nese termo e nunca se
recofiece no suxeito de enunciacién que, precisa-
mente, ¢ o hexemonico, ou o que posue a idea que
domina, senon que as “ideas distorsionadas” se ven
no Outro, no subalterno, no suxeito de enunciado:
a distorsion vese no suxeito oprimido que pretende
diverxer.

Mais imos entender que a linguaxe inicial era
deictica, que a imaxe chega antes que a palabra,
mesmo poida que impregnada de musicalidade,
imos asumir que se desenvolva entre o grupo para
apuntar perigos, dirixir sentidos ..., para organizarse,
en definitiva, durante os primeiros estadios de
expansion pola sabana. Ora ben, a linguaxe non
tarda en ampliar o seu espazo significativo coa con-
notacidn, isto ¢, co xogo de asumir imaxes como

simbolos, “mais doados de memorizar” (Gombrich

3, 18). Asi, proponse nas ultimas interpretacions que
a arte rupestre non tifa por que ser relixiosa, en
tanto que a cova podia concibirse nalgins casos
como o utero da divindade no que se proxectou un
certo pensamento parasimpatico, polo que se pinta-
ban animais para atraelos, para facelos aparecer. Pero
os animais pintados non eran os que se adoitaban
consumir, ainda que se empregaban as stas peles e
0s seus 0sos na fabricacion de armas. Polo tanto,
mdis que un movemento utilitario, estas accidns
poden estar envoltas por un pensamento méxico,
fetichista. A maiores, e como algo esencial, as pintu-
ras paleoliticas dispofien de recursos pictoricos moi
avanzados. Concretamente, nas covas de Chauvet,
en Francia, xa se representan as figuras de animais
coas patas traseiras mais afastadas, deixando un
pequeno espazo entre o corpo e elas, de xeito que se
xera perspectiva, permitindo a sensacion de tridi-
mensionalidade. Por unha banda, a tridimensiona-
lidade consiguiriase ao definir a contorna do
obxecto e a sua relacion co espazo, estimulando a
vision periférica fronte 4 central (Kandel, 306): en
realidade, a porcentaxe de percepcion nitida é dun

1%, o resto simplemente son imaxes toscas (Gom-

brich 3, 47). Pola outra, ainda asi, alguns teoricos
consideran que este tipo de representacion avanzada
pode indicar, precisamente, unha mente premoder-
na: as concomitancias con algiins debuxos de autis-
tas savants apuntarian a que € a ineficacia linglistica
o que permitiria tal desenvolvemento pictorico (Kan-
del, 530-2).

Ainda mais, semella que achegando luz pestane-
xante, probablemente a do lume, as imaxes adquiren
movemento. Asi que se pode deducir que se acom-
paiaban de narracidns a través das que se transmi-
tiria o acervo cultural, isto ¢, a memoria do grupo, a
seleccion de estimulos e feitos aos que convén pres-
tar atencion e que adquirian un certo sentido, facen-
do eficaz a accion bioldxico-cultural ao comunicar
“modelos“ (Kandel, 424), asi como, tamén se enten-
de, un aspecto ludico. Tales simbolos parten da con-
templacién da contorna e s6 progresivamente van
gafiando en abstraccion mais, inicialmente, dase
unha inmanencia do concepto, da idea, de modo
que as semidticas orixinais parten dun certo empi-
rismo, dun empirismo transcendental, pois repre-
sentan non so o feito positivo sendn que, partindo

del, apelan a aquilo que o da. Comeza a desenvol-

verse na especie unha supremacia da vision que, coa
sociedade occidental, se acentuara ata chegar 4 pos-
modernidade, 4 clasica sociedade do espectaculo ou,
mais concretamente, 4 cultura visual. Na cultura
visual non é que a imaxe forme parte da vida cotia
nin esta consista na proliferacion de imaxes: cultura
visual é que a “imaxe” é a vida mesma, cultura visual
¢ a tendencia contemporanea a plasmar en imaxes
a existencia (Mirzoeff, 17). Entre o ser existente e a
existencia hai unha mediacion, filtros que afastan
da experiencia mesma e achegan 4 representacion.
Semioticas, logo, houbo dende antigo mais, se
nas semidticas antigas a representacion apela a zonas
de significacion, nas modernas, pérdese a vida, o
real, e gdfiase unha reconstrucion virtual, unha dis-
posicion semidtica que ten como finalidade ser
exposta, pasar da instancia transcendental do ser ao
espazo de representacion. As semiodticas van mudan-
do nas formas e na propia ontoloxia. Por exemplo,
se nas semioticas antigas os dimorfismos animais sig-
nifican forzas concretas, calidades e caracteristicas
especificas, na Idade Media serdn entendidos como
diabdlicos, porque non deixan de ser forzas divinas

de relixions antigas. Mais, se nun principio a rela-

cion € entre arte e potencia, pronto serd entre arte e
poder e moitas veces se anticipan os mecanismos de
marketing que semellan tan contemporaneos.

A arte exipcia pretendia representar a virtuali-
dade, a idealizacion, a alma impersoal, o ka, o que
se pode relacionar non sé cos filtros e co Photoshop
actual senén tamén coa relacion que as duas civili-
zacions tefien con Cronos: a arte grega, por exemplo,
manifestaba a individualizacion da materia, a mor-
phé, a idea-lizacion do corpo, a individualizacion do
corpo, o triunfo sobre o informe. Pero, ademais diso,
Akenaton e Nefertiti ordenan ser representados en
imaxes familiares. Algo asi fardn os lideres fascistas
e calquera representante do poder da festa posmo-
derna, pois semellan coincidir coa figura do homo
sacer, esa instancia contraditoria e nunca alcanzable
na que nace o poder: son coma vds, e por iso son
o voso lider, pero non son coma voés, e por iso son o
lider.

A transmision de narrativas configirase como
superestrutura e o cambio de superestrutura vai
acompanado de novos saberes e das stias aplicacions
técnicas. Tales mudas técnicas xeran cambios psico-

sociais na difusion e na recepcion mais tamén na

propia ontoloxia da imaxe, pois na Idade Media as
narracions transmitianse a través dos simbolos e a
representacion mantifa fidelidade respecto do sig-
nificado, que prevalecia sobre o significante, pois
este podia variar mesmo en funcién das necesidades
do espazo; o sistema semidtico consiste na loxica do
sistema, na coherencia, na instancia simbolica, e
non na correspondencia ou adecuacion do indice
ou icona respecto do referente, ontoloxia que, pola
contra, prevalecerd na modernidade alfabetizada.
Ainda que o simbolo do Medievo forme parte dun
cédigo semiotico pechado, desligase da tirania de
presentar a “verdade” e s6 ofrece unha explicacion,
unha interpretacién, por iso non importaba aplicar
a lei da perspectiva: non se trata de adecuar ao visto
senon ao sentido.

Nesta convencion pictografica, que se constituia
nunha sorte de “escrita para iletrados” (Gombrich
3, 84), tamén aparecia texto: safa das bocas das figu-
ras, mostrando o que “dician®. Xa se observan textos
coma nos comics modernos en Exipto e na Grecia
arcaica mais € precisamente a fins do século xv
cando a expresion facial determina unha sorte de

individualidade, unha dramatis personae (ibid., 76 e

91). De feito, a individualidade mesmo poderia
facerse oco entre as representacions aparentemente
estereotipadas da arte tribal, s6 que pode resultar
dificil recofiecela por descolecemento dos codigos
culturais de subxectivacién (Gombrich 3, 108). Polo
tanto, a convencion consiste nun cédigo para a
interpretacion, visible parlare, xestos, posicions, que
pofien en movemento a carga emocional do simbo-
lo, pero a partir da stia dimension semiotica. Asi, a
cada sociedade corresponden certas expresions: as
mans xuntas significan submision do vasalo ao sefior
pero as mans exaltadas significan rendicion (estar
preparado para ser atado) e, de feito, os primeiros
cristians ainda rezaban con tal disposicion corporal
(ibid., 69) . Igualmente, os tons exaltados dos rostros
da era dos carteis para as masas resultarian histrio-

nicos nunha sociedade xa hiporreactiva.



4

A posmodernidade conservadora
e a posibilidade postestruturalista

Debray (178-9) propén un esquema no que se estru-
tura sinteticamente a historia da imaxe: se na Anti-
giiidade a imaxe era considerada unha sorte de ser,
en tanto que parasimpatica, a través do que se enxal-
zaban as forzas divinas, ainda mdis inmanentes que
transcendentes, na Modernidade a imaxe é xa unha
cousa, algo adaptado ao proceso polo que se pon o
foco no obxecto mais dende un suxeito que ten a
primacia, que crea. Na semiotica posmoderna, por
ultimo, a imaxe é s unha percepcién, en tanto que
¢ puramente virtual. O foco bascula radicalmente
cara ao suxeito, por unha banda, por outra, en tanto
que toda a vida é unha imaxe na cultura virtual,
médiase a través da pantalla, vivese a través do filtro,
avida é virtual: simulacro e ficcion comezan a adqui-

rir a sta significacion intensa. Tal suxeito, iso si, xa

non crea senon que produce, primandose a catego-
ria da innovacién, que ten unha relacién obvia coa
diferenza en Occidente: non ¢ diferenza distinta, en
tanto que se mantén nos limites do paradigma, e s6
¢ diferenza como desprazamento, ou repeticion con
aparencia de diferenza: o ser humano precisou esta-
bilizar a percepcidon e non prestar atencion a todos
os estimulos, facendo seleccion dos necesarios. Asi,
non se trataria s6 dun aspecto cultural, por moito
que a opcién filosofica de Occidente tendese a tal
estabilizacién do ser, sendn que ata certo punto filo-
xeneticamente se tenderia a iso, pois o cerebro non
adoita reaccionar a pautas invariables, en principio,
porque a mesma célula ten un marco inhibidor,
fronte ao centro excitador (Kandel, 238). Mais, por
outra banda, precisa alteracion, xa que, fronte 4 falta
de estimulos, o mesmo ser comeza a xeralos.

Na Antigtiidade, por tanto, atribtese a arte ao
mago, ou artesan, e demandaselle fidelidade, na
Modernidade sera o artista, ou “xenio”, o encargado
de facelo e o que se lle pide é creacién, mentres que
o logo, ou empresa (brand), da Posmodernidade, ou
do capitalismo cognitivo, se rexe pola difusién.

Enmarcase esta terceira tendencia na lifia ontoloéxica

vixente neste tempo, a do homo aeconomicus, que xa
non € tanto un suxeito que se concrete en identida-
des, pois estas apelan ao espazo-tempo, aos terri-
torios, senodn un ego capaz de hipertrofiarse o
necesario no seu solipsismo. Asi que Zambrano
apuntara ben: xa na traxectoria de metafisica occi-
dental o acento estaba posto no suxeito que, final-

mente, se perde, e pérdese en si mesmo.

A FRAGMENTACION ONTOLOXICA DA REPRESENTACION

Os dispositivos semioticos transcenden a rela-
ciéon entre significante e significado, isto é, o valor
referencial, a denotacidn; xiran en torno 4 connota-
cion, o que nos fai retomar a nocién do contexto
documental para aceptar que non ¢ obxectivo. Por
iso 0 documental como xénero gravita en torno 4
subxectividade do autor pois, fronte a reportaxe, o
documental ¢ artistico, no sentido moderno, asi que
a representacion do obxecto ben pode estar impreg-
nada pola subxectividade. Seria a reportaxe, pola
contra, a que amosa a obxectividade como valor
mais contén limitacions graves pois o que pode

representar son multiples voces que o autor ¢é capaz

de recoller, o que seria unha multisubxectividade,
non obxectividade. E Bourdieu (1997) quen explica
as dindmicas de seleccion das voces representativas,
que abranguen dende a propia subxectividade dos
profesionais as limitacions ideoloxicas do medio, ou
4s limitacions materiais, econdmicas e temporais
que determinan a producion cotia de contidos, pro-
ducién que é realizada polos xornalistas tendo en
conta a autocensura, ou parametros estindar coma
a consecucion dunha alta ratio de audiencia.
Precisamente, no filme Nightcrawler (Dan Gilroy,
2014) represéntase a deriva cara ao homo aeconomicus
nos freelance do que, nalgun tempo, fora xornalismo:
sen parametros éticos, a busca de imaxes que apelan
4s pulsions define toda a producion audiovisual do
main stream. Mesmo se fai proliferar mdis o Tanatos
que o Eros, pois a sobrecodificacién violenta canali-
za a hostilidade cara ao Outro nos tempos do
neofascismo. En “Fascinante fascismo” (Sontag, 1),
indicase acertadamente, nun contexto conceptual
no que se insistia en tal aspecto, a relacion entre o
fascismo e o Tdnatos, concretamente sinalou a fas-
cinacion pola morte que sente o fascismo e mesmo

a sua glorificacion: no libro SS Regalia, best seller de

aeroporto, escribe Sontag, modstranse os uniformes,
os documentos e outros materiais nazis, neutralizan-
dose a violencia e presentandoos con erotismo, de
xeito que se exaltan tales estéticas adozdndoas dunha
forma (a)politica.

Aparece o significante como pulsador emocio-
nal e —ou— sexual. Precisamente, respecto da sexua-
lidade, Zizek (2003, 38), de novo remitindose a
Lacan, propona sempre como virtual, pois asi &,
antes que carnal, de modo que a carnal, por ser
secundaria, xa seria fantasmagorica, pois ¢ o Real,
excluido da funcion simbdlica, o que retorna de
modo espectral.

Polo tanto, se o xiro lingtiistico na filosofia da
linguaxe pretendeu facela sair da figura do Mesmo
(Mitchell, 19), que se sostén na adecuacion e na
correspondencia, serd a Escola de Frankfurt a que
faga que a andlise cultural, concretamente da cultura
de masas, se expona dende a coherencia, isto ¢, que
evidencie a cultura como un sistema loxico de sig-
nos, o0 que permitira que as lifas posmarxistas falen
de producion de verdade e de subxectividade. A Teo-
ria Critica expdn as diferenzas entre a cultura clasica,

pertencente as clases altas, e unha baixa cultura, que

non ¢ a cultura do pobo sendn que esta sendo pro-
ducida polo que se chamard posteriormente indus-
tria cultural.

Os limites entre arte e industria cultural desde-
buixanse e niso os representantes da industria cultu-
ral estadounidense pofien moito interese (Martel,
2010) pois dese xeito a “arte” pasa a ser algo final-
mente suprimible, ou destinado ao mercado do luxo
internacional, mentres que a industria cultural serve
como superestrutura para as clases medias e baixas.
Se o kitch, relataba Greenberg, nace como o simbolo
de estatus que os novos ricos precisan, pois carecen
de recursos conceptuais para comprender o que ata
ese momento era considerado cultura —o que era a
cultura das clases altas, obviamente, pois son as que
impofien a norma—, coa cultura de masas mesmo os
desfavorecidos poden abrazarse a un fendémeno cul-
tural alleo, o que provoca que o termo alienacién se
revitalice. Asi, a industria cultural ocupa o terreo da
cultura e a cultura queda abandonada a unha elite
cultural, diranlle vangarda, que xa non é o xenio
senén o irracional, o inutil, o volatil. Chega o pos-
fordismo, ¢ dicir, a cultura propia da razon instru-

mental, que desbanca o saber auténomo, a razén

autonoma, do seu ultimo recuncho. A proposta da
razoén autdénoma fronte 4 razon teleoldxica, de apli-
cacion preferiblemente tecnoloxica, analizada por
Horkheimer e Adorno, obriga a apuntar 4 bateria
de imaxes sen explicacion, sen grosor, aptas para lec-
turas inmediatas e pechadas. Son imaxes presenta-
das como “feitos positivos”, imaxes pornograficas,
propias dos réximes fascistas, unha sorte de eviden-
cia que quereria remitirse a unha verdade por ade-
cuacién, a “algo que ¢”, mais non a unha verdade
producida polo réxime de poder, pois iso xa provo-
carfa unha fisura nela.

A lectura das imaxes pode supor unha apertura
se as imaxes son dispositivos semioticos abertos, se
permiten que o sentido nelas non se esgote, que
circule como posicion baleira e mobil, producindo
miraxes de experiencia cognitiva, ou intelectual. Con-
cretamente, esas imaxes xerarian novos pensamentos
e achegaridmonos a unha sorte de neuroestética
porque tales novos pensamentos concibirian novos
circuitos sinapticos, isto ¢, creariase “ser”. Segundo
a proposta deleuziana, as imaxes cando menos pode-
rian propor novas formas interpretativas e, en conse-

cuencia, novas relacions co mundo (Joly, 125).

Polo tanto, xirase en torno 4 escasa posibilidade
da denotacion, ocupando a connotacion, explicita
ou ticita, a maior parte do espectro semiotico. Ast,
mesmo no punctum que Barthes presenta, iso que
estd na imaxe fotografica mais non se buscou cons-
cientemente, ese algo que xera un reconecemento
individual e subxectivo, segundo a duracion, segundo
o pasado de cadaquén, iso capaz de punzar no espec-
tador, ainda sen cédigo, pois sera diferente en cada
un deles, seria unha connotacion, un “algo mais” ao
que a imaxe apela. Polo tanto, non so6 o studium esta
connotado, iso que representa, que fai significar, que
se recofiece e xera atraccion, que depende do saber,
tamén como campo semidtico do poder: non s6 esta
connotado o que xera un recofiecemento “obxecti-
vo”, obxectivo en tanto que convencién cultural e
social. Tanto as imaxes pechadas semioticamente
como as mdis improvisadas abren lifias de reconece-
mento; ora ben, haberia que profundar se é posible
escindir esa duracién individual, persoal, dun con-
texto ofrecido por unha superestrutura que, igual que
a infraestrutura, ¢ sostida polos actos cotias.

Por outra banda, pasase da producion de verda-

de dende as institucions, distribuida a través de epis-

temes e praxes, 4 producion de verdade dende a
industria cultural, que adquire unha dimension
internacional: a desterritorializacion empresarial dis-
frazase de globalizacion mais as diferenzas culturais
subordinanse as formas occidentais hexemonicas, de
xeito que sO se mantefien os seus significantes, que-
dando elas reducidas a puro folclore nun proceso de
evidente imperialismo cultural (evidenciar a globali-
zacion como tal) pois, ademais de impedir o didlogo
entre culturas nun mesmo nivel, emprégase a tirania
do signficante, isto ¢, significantes sen contidos, para
ser asi posible aglutinalos todos —en tanto que dei-
xan de ser excluintes— por axiomdticos; esas son as
lifas tedricas nas que traballan autores como Han-
nerz ou Appadurai.

O amo é tanto mais potente canto mais trans-
parente e transparente € en tanto que se interioriza,
que se envolve nos rituais simbolicos, logo, emocio-
nais, que sostefien os habitos, xa que o ser estd codi-
ficado dende o plano inconsciente do desexo ao
consciente da representacién e memoria, e mesmo
ata o plano do pensamento, que tamén se limita ao
recoflecemento nas categorias e, polo tanto, se exer-

cita no rexeitamento da diferenza.

A SUBXECTIVACION DIXITAL: EGO FRONTE A IDENTIDADE

Producese unha crise da representacion, en
tanto que a Modernidade creba a rixidez dos seus
relatos e a tradicion metafisica occidental semella
alterarse. E altérase, mais s superficialmente: esca-
cha a disposicion arbérea do mundo mais non se
converte en rizoma senén que queda a lefa sen
arder, pequenos totems que mostran unha realidade
fracturada pero ainda sostefien a verticalidade ante-
rior. Asi, o réxime de verdade non se desarticula
sendn que se continua a crer que produce verdades
coincidentes co real. Asi, o espazo liso esta realmente
estriado por capturas de poder, fisicas e semidticas,
e o poder descentralizase exercéndose en cada recun-
cho, tamén interior. Os enunciados do capitalismo
axiomatico non xiran en torno a ningun Principio,
non tefien que ter coherencia, o capitalismo moldea
e tamén modula botando man das resemantizacions
e dos double bind, pois con tales desprazamentos de
significantes baleiros, e nesa traccion, alimenta o seu
motor psicosocial e econdmico.” Asi, por exemplo,

os corpos nus de Modigliani son vendidos por

* Lémbrese a pelicula citada, Nightcrawler, de Dan Gilroy (2014).

millons de dolares e 4 vez censurados nos medios de
comunicacion porque semella que so se aceptan ima-
xes de espidos con finalidade de excitacion sexual e
0s corpos que non tefien tal intencion, senén artis-
tica ou directamente politica, son os que pasan a ser
considerados pornografia. E dicir, reduticese a lectura
do corpo ao puramente sexual e sobre iso se impén
a posibilidade de negalo: excitacién por represion.
Calquera outra dimension semiotica que pluralice
o corpo, de xeito que a afirmacion das suas multi-
plicidades, tamén semioticas, ¢ obviada, anulada do
catalogo de posibilidades de sentido. Preséntanse os
feitos, pero os feitos parecen estar constituidos por
fragmentos preseleccionados.

Polo tanto, os simulacros posmodernos dos que
falaba Baudrillard, que resultan da descomposicion
e da proliferacion das copias e pastiches, non eviden-
cian a crise da representacion senon que afianzan o
“todo vale” porque se permanece no relativismo
nihilista sen asumir que os simulacros poden inau-
gurar outro paradigma horizontal no que non existe
a verdade e o erro, o modelo e a copia, o puro e o
pastiche, pois todo é fendmeno, holograma, unha

anarquia coroada na que os seres son expresions uni-

vocas nun plano de inmanencia e non participan de
Ideas Modelo que marcan os seus graos de perfec-
cién: non se contrapofien nin son eles mesmos
ningtin non-ser. Os simulacros da actualizacion
conservadora da posmodernidade seguen a funcio-
nar como esencias que limitan os seres e o sentido
comun segue a valer como instrumento para funda-
mentar a realidade: entre tal realidade precientifica
e a episteme capturada —as verdades que se cren e
non se cren 4 vez mais funcionan como tales— deam-
bulan territorializando, estriando os espazos men-
tais. Nos outros simulacros, nos simulacros doutra
ontoloxia, esa realidade que marca unha diferenza
entre o modelo e as copias vive a sta defundamen-
tacion (Deleuze 2, 115): ningiin mundo enchido por
degradacions ontoldxicas e a busca dun Grial.
Entre as semidticas especificas do capitalismo
esta a publicidade, capaz mesmo de achegar a moda
4 denuncia social: lémbrense as fotografias en torno
4 crise dos refuxiados sirios nas que aparecian mode-
los coa ultima tecnoloxia de telefonia. Non se trata
de condenar ou de delegar todo 4 lexitimidade dos
X0gos semidticos, non se trata de nada porque, ade-

mais, as organizacions non gobernamentais traba-

llan con axencias de publicidade. Isto é, todo semella
confuso mais simplemente todo entra na loxica do
mercado. Asi que as mensaxes son apelacions ao
consumidor (Berger, 79). Ben, a modernidade alfa-
betizada compuna a idiosincrasia en torno 4 auste-
ridade protestante que, en canto 4 ontoloxia do
suxeito, emprega a moral vitoriana para xestionar
perfectamente, friamente, os obstaculos que un pre-
senta fronte ao principio de realidade. A autoaxuda
nace para impeler o suxeito a acadar o seu “eu ideal”
e na realidade nada hai que facer, a realidade esta
dada e s6 o individuo pode resolver o seu pequeno
espazo de existencia. Mais ali vaise prefigurando o
homo aeconomicus, subxectivacién imperante que na
posmodernidade hedonista non se configura tanto
segundo a represién coma coa represion por estimu-
lacion.

O imperativo moral é o de gozo, non hai super-
ego, hai un superid que promove a permanente
busca de pracer, o just do it sen reflexion, cunha velo-
cidade trepidante que xa empezara no modernismo
decimononico das cidades, do flaneur, do spleen,
naquel canto ao futuro que rematou na sua desinte-

gracion. Mais, a pesar de enunciar gozo, o que pro-

voca é angustia, pois non se consegue tal estado per-
manente de benestar exaltado. Se o moderno se revi-
sa —neurdtico— para axustarse a tal principio de
realidade, de xeito que os problemas nunca estan no
mundo senén nun mesmo, e interioriza a culpa, que
segue a funcionar como mecanismo social de suxei-
cion, para o posmoderno, sen resquicios de comu-
nidade, a sociedade non existe, xa que xestiona a sta
vida como empresa de si, mira cara adiante, actua,
non reflexiona, pois estd abocado 4 inmediatez da
supervivencia (Foucault 2, 317). Non hai reflexién
ética, hai xestion eficaz, non hai outro, o outro ¢ un
obxecto virtual usufrutuable. Ben envolto, iso si,
nunha sorte de sociedade que apela sen descanso a
liberdade. E 4 seguridade, claro.

Dese xeito, configiiranse as distopias, os totali-
tarismos envoltos en espectaculo, de maneira que a
tirania da imaxe vele a tirania real. Mais o soft power,
o brazo horizontal do poder, € eficaz para non xerar
animadversion: se a cada reduto de poder lle corres-
ponde un reduto de resistencia, como sinalaba Fou-
cault, o mellor ¢ que o poder non se mostre en
exceso, especialmente como forza hostil, senon que

se exerza docemente, como forza amiga. Sucede na

mesma representacion iconica: as resistencias ao
poder recollense mediaticamente, de modo que se
senten “representadas”. Sucedeu coa aparicion de
policias negros nas series despois de dinamitar os
Black Panthers, sucede coa mesma producion de
series e cinema independente producido, igualmen-
te, dende os grandes estudios. Pero a representacién
dese fora ¢ unha estratexia mais de estabilizacion do
statu quo.

Semella, simplemente, existir un consumo de
imaxes, de enunciados e falsas resistencias que
mantefien en estabilidade apatica, domesticados, os
suxeitos xa fracturados en identidades liquidas coma
a modernidade de Baumann mais igual non tan en
fluxo, por moito que o capitalismo pretenda captar
o orientalismo, tamén. As identidades son sucesivas,
semellan avatares, pero non se desfai o suxeito no
acontecemento, formando parte del. A identidade
como mascarada que propén Butler, como evidencia
subversiva, ¢ capturada polo simulacro conservador,
polo pastiche da festa posmoderna, pois o suxeito
estd precisamente articulado en varias secciéns de
producién e consumo. Hai un substrato, por moi

maleable que sexa: a posmodernidade neopositivista

non esquece as esencias, asi existen unhas identida-
des que se poden transformar, mudar, como unha
sorte de suxeito existencialista nun centro comercial.
As identidades son entendidas como esencias biolo-
xicas —pois todo se explica pola xenética— e indo a
tal noumeno, ou na pura manifestacion, no seu
fendmeno, ¢ posible operar algo, co fin de achegarse
mdis 4 Idea Modelo que nunca marchou, ben sexa
transcendente, ben sexa inmanente e estea no corpo
apta para ser esculpida, coma as aristotélicas. Con
esta proposta traballaba a artista Orlan, ou mesmo
Jeff Koons, cando presentou o Michael Jackson
branco evidenciando unha sociedade esencialista e
supremacista.

Asi e todo, semella que advén unha pos-posmo-
dernidade na que as identidades, mesmo fractura-
das, van adelgazando, van sendo suplantadas por
puros egos: se a identidade ¢ un territorio, pois se
construe engarzada nun espazo-tempo, 0 ego é un
codigo, é virtual. E moito mais operativo para a nova
realidade virtual na que a vida se vai desenvolver,
pois o espazo-tempo foi consumido, como anunciou
Virilio, o espazo-tempo ¢ unha estria para a produ-

cion, unicamente. A vida vai ser reconducida e

controlada no espazo virtual. Nas redes sociais
presentamos o eu ideal, sen conflitos internos, e
tampouco sociais, en principio (Gardner, 72). O eu
¢ presentado como un personaxe, COmo un avatar.
Hai un ego hipertrofiado que se proxecta, que se
mostra ao Qutro, pois precisa da relacion dialéctica
con ese non-ego para construirse. O ego é un actor,
pero non coma o da Logique du sens, que non xulga
o acontecemento porque forma parte del, o que
permite precisamente a epokhé, a tal suspension de
xuizo. Ese actor non solapa identidades senon que
tensa a sua ata a zona de singularidades preindi-
viduais (Deleuze 3, 159). Actor, persoa, que xa ¢
mascara, e personaxe intercalanse coma Nick Cave
nos 20.000 Days on Earth (lain Forsyth e Jane
Pollard, 2014), coma Cindy Sherman nas suas pro-
postas fotograficas, ou mesmo nas de Francesca
Woodman. De feito, Cecilia Gonzalez (Calafell e
Pérez, 102) presenta o traballo de Woodman como
un xogo de espellos entre o eu e o outro, entre a fic-
cion e a realidade, na representacion de clixés femi-
ninos coma a puta, a bruxa, ou mesmo a fantasia
masoquista do desexo codificado como subalterna.

A lectura feminista xira en torno as mascaradas

mais tamén en torno ao visible e invisible no corpo.
O corpo como patri-arquivo.

As “identidades” ou composicions semioticas
do eu online e offline tamén estdn entretecidas, non
diferenciadas. Mais iso non significa que sexamos
quen de comportarnos como avatares pois o estado
de cyborg quimico, cun espectro reducido de recursos
ontoloxicos e conceptuais, emocionais e psicoldxi-
cos, ainda non se xeneralizou. Pola contra, significa
que se reconecen graos de privacidade, so. Isto ¢, a
propia vida abrangue a dimensién virtual, que pre-
cisamente se emprega para a xestion da vida diaria,
asi que a vida diaria é en parte virtual, tamén. Ao
parecer, no 2012 os individuos estaban mais centra-
dos en tal actividade que no pensamento sobre o
futuro, polo que se pode deducir que a ontoloxia do
homo aeconomicus latexa: a relacion coa vida baséase
na sda xestién, non no vivir. Por outra banda os
estudos din atopar mais autoestima no 2006 que na
década de 1970, mais indican que non tanto por
unha maior potencia ontoloxica senén polo NPI (en
inglés as siglas de “Inventario da Personalidade Nar-
cisista”), unha sorte de indice polo que se mide a

sensacién dos individuos de “vivir a vida que que-



A POSMODERNIDADE CONSERVADORA 73

ren”, isto é, un indice para calcular a satisfaccion do
individualismo egocéntrico (Gardner, 77).

Tal vez os membros do grupo social eran antes
igual de narcisistas mais agora dispofien de mais
mecanismos de validacién, de sometemento 4
mirada do Outro, que non é un interlocutor senén
s6 simple holograma, un publico virtual encargado
de aplaudir ou desaprobar, coma naquel episodio de
Black Mirror. A necesidade de aprobacion externa,
por moito que o Outro non importe demasiado,
segue a manter a moral de escravo, mesmo con mdis
insistencia, porque tal narcisismo provén da falta de
autocofiecemento, que xera inseguridade e persona-
lidades fraxiles. Ademais, como un se representa a
si mesmo, iso tamén determina como ¢ tratado no
plano social, pois condiciona a recepcidon que se ten
del e mesmo se quere convencer de que esa actitude
determina a existencia, isto é, as condiciéns ontolo-
xicas. Nesa superposicion de hologramas que pasa a
ser a realidade, o individuo ¢ un mais, debe devir
fake. Asi, no chamado capitalismo espiritual, o homo
aeconomicus semella ser quen de definir todo o que
sucede coa sta vontade, vontade de triunfo, o que con-

segue dese Outro e do propio fluxo cédsmico.

Por suposto, deuse unha subida na sensacion de
illamento fisico e emocional e un conseguinte “efecto
embrutecedor”, isto ¢, pérdense circuitos comunica-
tivos, camifios semanticos na relacion cun Outro cada
vez madis espectral e salvaxe, pois polo proceso de inco-
municacion aumenta o descofiecemento pero tamén
a desconfianza. De feito, nun sistema rexido por
unhas pautas de hiporreactividade cada vez mais extre-
mas, calquera emocion recae fora do patron dun hie-
ratico e protestante home branco burgués. O Outro,
logo, coincide con aquela nocion de “salvaxe” ou, no

mellor dos casos, cunha zona indefinida.

A ARTE E A APERTURA DE SENTIDO. APROPIACION:
CUESTIONAMENTO DO REXIME DE VERDADE OU ESCO-
RREGAMENTO!

Se na Modernidade se hipertrofiara o intelecto,
en detrimento do sensorial (Sontag 2, 20), na Posmo-
dernidade triunfa o sensorial sobre o intelecto. Pero
tal vez non tifla que ser presentado un conflito en ter-
mos binarios: Arnheim falara de superar a dicotomia
entre o intelectual e o perceptual e Deleuze na sua for-

mulacion neuroestética, para a que non emprega tal

termo a pesar de entender que a imaxe pode deixar
de ser narrativa, non se refire 4 suposta sensorialidade
prelingliistica sendn a un espazo postsemidtico, a un
espazo novo.

Ademais de cuestionar os cddigos que consti-
tden a imaxe, tanto na industria cultural coma na
arte, un dos procesos que prolifera na Posmoderni-
dade ¢ a apropiacion. O termo xurdiu para encadrar
a exposicion Pictures, organizada polo critico Crimp
con artistas que empregaban imaxes non propias co
fin de facelas escorregar semanticamente e xerar asi
un novo dispositivo semiotico a partir da descontex-
tualizacion e recontextualizacidon. Por unha banda,
rexistrar os novos sentidos provoca que a nocion de
propiedade intelectual, coma na cultura popular,
perda peso irremediablemente. Por outra, a apropia-
cién abriria outras lifias, coma a representacion do
que esta fora do Nomos: sen ter que nomear a Diane
Arbus na fotografia, Herzog achega en moitos dos
seus filmes todo iso que carece de categoria nun sis-
tema de representacion porque queda fora do dese-
xable, do pensable.

Pode semellar mesmo que coa falaz democrati-

zacion tecnoloxica a clase baixa e todo o que non

coincide con aquel suxeito universal pode acceder
aos seus propios relatos. Pero tamén se impdn a
“democratizacion” de determinados hébitos, que sig-
nifica que os estratos sociais mais baixos seguen o
modelo dos altos e os altos s6 s veces se achegan,
como Akenaton e Nefertiti, aos baixos... Asi, mais
ala de que as pasarelas chegase durante unha tempo-
rada a moda chav, Justin Bieber facendo videos
caseiros parece trasladar a idea de que calquera con
conexion 4 Internet pode chegar a ter un éxito simi-
lar (Gardner, 79). Mais non ¢ asi, os videos mais vis-
tos seguen a pertencer a Sony ou Universal (Illescas,
45). Tras a aparencia de que todo vale e todo ¢ igual,
tras a aparencia de horizontalidade, existen varias
lifas de movemento sinaladas.

Asi, partindo das gravaciéns que Eva Braun fixo
de Hitler, Patrick Jeudy realiza a pelicula Les Yeux d’Eva
Braun (1991), na que se exalta a vida familiar do dita-
dor e na que este aparenta, homo sacer, un mortal mais
(Odin, 205). Este tipo de documentos corresponde-
rian ao chamado cinema familiar, ou house cinema: gra-
vacions que non estin pensadas para ser exhibidas
mais, como documentos, filman os momentos que

“deben filmarse”. E dicir, responden 4 colonizacion

do inconsciente pero, a pesar da repeticién, do este-
reotipo, producen sentidos e funcionan como unha
sorte de antropoloxia involuntaria. Ao seu carén,
ainda que diferenciado,situariase o cinema amateur
documental. Este tipo de peliculas tefien a intencién
previa de documentar algo, porén, coma nas anterio-
res, a vision estd prefigurada: se no cinema familiar se
sabia a priori que momentos dramaticos habia que
captar, como di mentres filma o seu bebé o protago-
nista de LAmateur (1979), de Krzysztof Kieslowski, no
cinema amateur documental quérese que as imaxes
saian na television, tal é o eixo intencional.

Por iso poden diferenciarse varios formatos. En
primeiro lugar, o “documento”, no que as imaxes
son testemuio dalgunha catastrofe, ¢ unha sorte de
eu estaba ali co que se pretende ganar algo de cartos
(Odin, 208). O asasinato de Kennedy, a caida do
Concorde, alguns dos videos dos ultimos atentados
de Paris, os videos que rexistran os asasinatos de persoas
negras a mans de policias brancos estadounidenses,
etc., pertencen a esta categoria. Na “reportaxe, o
acto de gravar seria ainda madis premeditado, cunha
patente intencion previa de xerar un discurso, men-

tres que nunha terceira forma, a de “testemufo”, xa

non se trata dun eu estaba ali senén dun eu vivino,
do que tamén hai exemplos recentes entre os ulti-
mos casos citados. Finalmente, os “documentais ego-
centrados® xirarian en torno 4 vida do realizador,
por exemplo Nobody’s Business (Alain Berliner, 1996),
no que o realizador indagaria en si mesmo e nas stias
orixes a través da vida do seu pai.

Dalgun xeito, os 4lbumes familiares, tal e como
apostaba Boltanski nalgin momento da sua obra, pre-
sentan unha documentacion e tamén unha narrativi-
dade (Silva). Xérase un feito case literario, unha ficcion
que nos leva de novo a ese limite entre a realidade e a
ficcion, ao limite da nocion verdade. Por unha banda,
os individuos represéntanse segundo roles ou identi-
dades, de maneira que se presentan como simulacros
capturados pola repeticion de codigos e clixés, como
mascaradas prefiguradas. Nese tipo de documentos,
ou obras, estan presentes a memoria e 0 esquecemen-
to, pois seleccionanse partes da historia, debido 4 rela-
ciéon do imaxinario cun inconsciente colonizado,
producido (e non produtor). Polo tanto, aparecen a
pegada e a morte, a pretension de estabilizar o ser que
se fuga, a pretension de estabilizar o mesmo cambio,

insistencia tan propia da metafisica occidental.

Permanecendo na ontoloxia da imaxe, a apro-
piacion permite falar dunha posfotografia, na que
cada copia ¢ un novo orixinal pois non hai negativo:
equiparase copia e orixinal, de xeito que se obtén un
simulacro que permanece na metafisica cldsica, un
simulacro negativo, porque cada copia é copia pero,
insistese, é orixinal, pois é un positivado sempre ini-
cial, isto é, preténdese seguir apuntando a tal nocién
de fondo, de fundamento: a algo que valla mdis, que
¢ mais perfecto, ainda que non sexa manifestable.
Mais, podese pretender unha defundamentacion so
coa proliferacién do dado, da reproducién? Ou sim-
plemente o que se pretende é a fundamentacion de
cada reproducion? Perdeuse a aura porque se intenta
manter un noumeno xogando no mundo fenomé-
nico, nas manifestacions! Ou pretende conseguirse
que a parte actualizada do acontecemento pareza ter
a mesma intensidade que o seu disimil virtual? Unha
mascarada non ¢ unha anarquia coroada, ou dito
doutro xeito, haberia que contraefectuar moito no
plano actual para poder conseguir a potencia do
acontecemento virtual.

Igualmente, todo o proceso de refotografia, toda a

semiotica de repeticion e seriacion que nin comeza

Warhol, pois xa Duchamp o fixera coa Monna Lisa, e
antes del Da Vinci, que se achegara a estas practicas
con imaxes e elementos conceptuais doutros campos
cientificos, de representacion, e que retoma Bansky
coa Gioconda francotiradora, cuestiona e pretende
conseguir, ou non, tal defundamentacién. Iso si, mos-
tran a posibilidade de relacionar o contexto xenético,
que ¢ material, coa sia dimension intrinsecamente
semiotica, isto ¢, co seu “sentido oculto®, cos poderes
de significacion, do mesmo xeito que se apropian da
capacidade para a resemantizacion. Sherrie Levine,
coa serie After Walker Evans, ou Richard Prince coas
stias imaxes tomadas e reconstruidas a partir da publi-
cidade, ou do Instagram, iso queren expresar: o signi-
ficado da imaxe ¢ cultural, ideoldxico, por tanto, pois
podese distinguir e constatar a relacion entre o signi-
ficante, a imaxe, o referente, aquilo ao que se refire, e
o significado, que seria o que significa implicitamente,
isto &, tal sentido oculto (Barthes in Silva, 27). Res-
pecto dos sentidos contextuais, culturais, Corinne
Vionnet, na lifa da apropiacién, pide fotografias de
viaxes turisticas para superponelas, de modo que a
mirada hexemonica ou a codificacién do desexo apa-

rece obvia, revitalizandose a nocion de “culturalismo”

proposta co fin de tomar conciencia a proposito de
recuperar as singularidades culturais fronte a “acultu-
rizacion” (Appadurai, 16) froito dun imperialismo
con duras condicions de imposicion e que dalgun
xeito denuncia Yasumasa Morimura cos seus autorre-
tratos.

Robert Longo extraia os fotogramas dos perso-
naxes morrendo, sendo asasinados, mais semellaban
bailando, achegando, como fai a sociedade, o Téana-
tos ao Eros. Extraendo os actores dos seus contextos
semioticos pero mais ala da resemantizacion e rela-
cionandoos directamente coa perda de sentido, tra-
ballaba Martin Arnold no seu cinema experimental,
que consistia en repetir os fotogramas das peliculas
de xeito que se consegue unha sorte de grao cero.
Polo tanto, dase unha especie de desposesién do
poder, unha sorte de proceso destituinte. Asi preten-
dia traballar Farocki ao internarse nas chaves do pro-
pio discurso hexemonico, que tamén ¢ espacial,
escoitandoo, visualizindoo nunha distancia que apa-
renta serena e asi o recuperan Shumon Basar, Eyal
Weizman e Jane e Louise Wilson en Face Scripting:
What the Building See?, que reconstrien co material

gravado polas cdmaras de seguridade dun hotel en



82 A VERDADE ERRADA

Dubai o asasinato dun lider de Hamas a mans de
membros do Mossad. Cémpre lembrar que foi o
propio sistema o primeiro en empregar imaxes de
satélites, radares, ordenadores, ou de camaras incor-
poradas a instrumentos bélicos, para mostrar as
catastrofes. Xa anunciara Virilio a automatizacién
da percepcion.

A arte, coa sta intervencion simbolica na reali-
dade, que é simbolica, achega desprazamentos no
paradigma, evidenciando, nas novas posicions, as
posicions antigas, a mobilidade das mesmas: é capaz
de xerar aperturas de sentido a partir das repeticions
introducidas, repeticions que xorden do mesmo
espazo, que ¢ interior ao dispositivo de poder: por
unha banda, a repeticién nunca se imita a si mesma
(Deleuze 2, 26), pois a base de repetirse sempre
mudan os termos implicados; por outra, e nesa lifia,
a diferenza dialéctica expon oposicions, pero tam-
pouco mudaria ningiin paradigma. Dese xeito, a arte
non pode exercer un papel excesivamente critico
(Mouffe, 93) e permanecera nun xogo nietzscheano,
desafiando o consenso.

O mundo cultural e o mundo das ciencias

sociais, tras aqueles debates do século XX entre a

Teoria Critica e os neopositivistas, foron asolaga-
dos pola razon instrumental, polo concepto de pro-
dutividade: xorde o posfordismo. E mais, o propio
capitalismo virou biopolitico e cognitivo, ¢ dicir,
gran produtor e consumidor de simbolos. Por iso
se despolitiza o campo cultural e se comercializa.
O cruzamento entre a arte, 0 main stream, o turismo
e o sector servizos intensificouse dende as décadas
pasadas e é o artivismo o que con mais forza denun-
cia a mirada hexemonica e tamén a privatizacion
de espazos, asi como a explotacién de traballadores
e consumidores. Reclaim the Streets, en Gran Breta-
na, Nike Ground. Rethinking Space, en Austria, No
Pago, en Espana, Stop Advertising, ou a recente con-
trapublicidade contra o cor21, Brandalism, en Fran-
cia, son exemplos dun traballo cognitivo que axuda
a pensar abrindo outras loxicas non preexistentes.
Precisamente, o humor ¢ un instrumento esencial
na apertura de vias semioticas e asi 0 empregan os
Yes Man na stia estratexia de “correcciéon da identi-
dade”. Isto é, non traballan dende o antagonismo,
pois no paradigma de representacion occidental
coincidiria co non-ser, senén que o fan desenvol-

vendo o propio paradigma hexemonico mais per-

mitindolle ao discurso estenderse o suficiente
como para que se evidencien as suas propias con-

tradicions e senrazons.

